
МОДЕРНИЗАЦИЯ ЮЖНО-МИРЗАЧУЛЬСКОГО КАНАЛА 

 
АННОТАЦИЯ 

 В данной статье изучено текущее состояние нижней части Южно-Мирзачульского 
магистрального канала и предложена усовершенствованная схема водозабора путем 
модернизации. Такой подход позволяет сократить количество гидропостов, улучшить 
мониторинг и контроль за использованной водой, а также повысить эффективность работқ 
канала и коэффициент полезного действия. В рассматриваемой части канала количество точек 
водозабора увеличилось по сравнению с проектным, что привело к росту потерь воды, 
усилению процессов заиления и снижению эффективности канала. В работе рассмотрены 
экономические выгоды от модернизации, увеличение водопропускной способности канала, а 
также вопросы управления и мониторинга расхода воды. 

Ключевые слова: модернизация, канал, расход воды, скорость потока, гидроузел, 
заиление. 

MODERNIZATION OF THE SOUTH MIRZACHUL MAIN CANAL 

 
ABSTRACT 

This article investigates the current condition of the lower section of the South Mirzachul 
Main Canal and proposes a modernization strategy aimed at enhancing the existing water intake 
scheme. The proposed improvements allow for a reduction in the number of hydroposts, strengthen 
monitoring and control mechanisms, and ultimately increase the canal’s operational efficiency and 
performance coefficient. In this region, the number of water intake points has exceeded the originally 
designed level, resulting in increased water losses, intensified sediment deposition, and a noticeable 
decline in overall canal performance. The study further examines the economic benefits of 
modernization, the potential enhancement of the canal’s water-conveyance capacity, and key aspects 
of water discharge management and monitoring. 

Key words: modernization, canal, water discharge, flow velocity, hydraulic structure, 
sedimentation. 
 

Kirish  
Kanallardagi gidrotexnik inshootlar suv resurslarini tartibga solishda va boshqarishda muhim 

rol o‘ynaydi. O‘zbekistondagi suv xo‘jaligida ekspluatatsiya qilinayotgan kanallar 40-50 yillar oldin 
qurilgan bo‘lib, kanallarda o‘zan jarayonlari natijasida loyqa bosgan va suv o‘tkazish qobiliyati 
kamaygan. Iqtisodiyot tarmoqlarini suv bilan uzluksiz ta’minlash uchun suv o‘tkazish qobiliyati 
kamaygan kanal o‘zanida suv dimlanish rejimida ishlashlari to‘g‘ri keladi va natijada kanallarda 
loyqa bosish jarayoni kuchayadi [1, 2, 3]. 

Hozirda kanallardagi suv taqsimotini olib boruvchi gidrotexnik inshootlar orqali zarur suv 
sarfi va sathini ta’minlash uchun inshootlar darvozalarining ochilib-yopilish darajasini boshqarish 
orqali amalga oshirilmoqda.  Natijada inshoot yuqori befida oqiziqlar cho‘kib, kanal suv o‘tkazish 
qobiliyatining pasaytishi kanallardagi gidrologik jarayonlarga salbiy ta’sir ko‘rsatmoqda [4, 5]. 
Zamonaviy texnologiyalardan foydalangan holda suv xo‘jaligining irrigatsiya tizimlarini 
modernizatsiya va rekonstruktsiya qilish orqali irrigatsiya tizimlarining samaradorligini oshirish 
bo‘yicha kompleks chora-tadbirlar amalga oshirilmoqda  [6, 7]. Respublikada magistral kanallarning 
umumiy uzunligi 27,8 ming km, xo‘jaliklararo kanallar 155 ming km bo‘lib, 25 mingdan ortiq 
gidrotexnik inshootlar joylashgan [8, 9, 10]. Keyingi yillarda respublikada 1500 km ga yaqin kanallar 
rekonstruktsiya qilinishi rejalashtirilgan. 

Metodologiya 
Janubiy Mirzacho‘l magistral kanali (JMMK) Sirdaryo va Jizzax viloyatlari hududida 

joylashgan bo‘lib, sug‘oriladigan yer maydonlarini suv bilan ta’minlaydi. JMMK ga suv olish 
inshooti  Sirdaryoning Farxod gidrouzeli xududida joylashgan (1-rasm). Kanal 1960-1965 yillarda 
qurilib, ishga tushirilgan. Kanal uzunligi bo‘yicha yer osti sizot suvlari otmetkasidan 1,5-3,0 m baland 
bo‘lgan zonalardan  o‘tgan. Kanalning turli uchaskalarida yer osti suvlari va filtratsiya suvlari yuqori, 
bu esa yerlarning meliorativ holatini yomonlashuviga olib keladi (o‘zandan filьtratsiya miqdori 
loyiha bo‘yicha 65 l/s). Kanalning 103,56 km qismi grunt o‘zanli va 22,9 km qismida esa beton 
qoplamasi o‘rnatilgan. Loyihaviy suv sarfi 300 m3/s, samaradorligi (FIK) 0,97 ga teng. 

Rasm 1. Sirdaryodan JMMK ga suv olish bosh inshooti 

 
Tadqiqotlar kanalning PK624-PK1035 oralig‘idagi uchastkasida olib borildi. Ushbu 

uchastkaning texnik xarakteristikalari quyidagicha: PK145 – PK400 da maksimal suv sarfi Q=230-
240 m3/s, kanal chuqurligi H=6,8-6,6 m, qiyaligi m = 4-2,5 m, nishabligi i=0,00005, o‘rtacha tezlik 
V=0,98 m/s. PK923 – PK1035 oralig‘ida esa Q=42-37 m3/s, H=3,67 m, m=3-2,5, i=0,0001, V=0,9 
m/c ni tashkil qiladi. 

JMMKdagi suv sarfi tahlil etilganda suvdan foydalanish koeffitsenti 2021 yilda FIK=0,88, 
2022 yilda FIK=0,86, 2023 yilda FIK=0,85 ni tashkil etgan. JMMK kanalidan Boyovut tumaniga 5,5 
m3/s, Xovos tumaniga 9,9 m3/s, Sardoba tumaniga 12,6 m3/s, Paxtakor tumaniga 3,7 m3/s, Zaforobod 
tumaniga 10,4 m3/s suv olinadi. 2024 yildagi ma'lumotlarga binoan PK145+00 da 191,2 m3/s, 
tumanlar bo‘yicha jami suv sarfi 42,1 m3/s, Sardoba suv omboriga 80,0 m3/s, Jizzax bosh nasos 
stantsiyasi orqali 25,0 m3/s, Yur-18 kanaliga suv olish 12,0 m3/s ni tashkil etgan, ya'ni suvdan 
foydalanish koeffitsenti 0,88 ga teng bo‘lgan. Loyiha bo‘yicha JMMK da o‘rtacha FIK 0,95-0,97 ni 
tashkil etgan bo‘lsa, taxlillar asosida FIK ko‘rsatgichi loyihaga nisbatan 0,07-0,09 ga pasayganligi 
aniqlandi. 

Shuningdek amalda kanalning PK624 dan PK923 gacha bo‘lgan qismida suv oqimi tezligi 
0,70 m/s, loyiha bo‘yicha esa 0,79 m/s, PK923 dan PK1035 gacha bo‘lgan qismida amalda ushbu 
ko‘rsatkich 0,6 m/s, loyiha bo‘yicha esa 0,81 m/s deb belgilangan, ya'ni loyiha ko‘rsatkichidan suv 
oqimi tezligi 0,9-0,21 m/s gacha kamaygan. Keyingi yillarda JMMK o‘zanidan suv oluvchi mayda 
suv olish nuqtalari ko‘paymoqda (2-rasm). 

 

 
Rasm 2.  Kanalning PK624 – PK 1035 oralig‘idagi suv olish nuqtalari 

Ilmiy tadqiqot ishlari JMMK kanalining PK-624 piketidan to PK1023 piketgacha bo‘lgan 
qismida o‘tkazilgan. Natijada, gidrouzeldagi zatvorlar yordamida kanalda dimlanish jarayoni xosil 
bo‘lgani uchun, loyqa bosish ta’sirida kanal tubi otmetkasi ko‘tarilishiga olib kelgan va kanal suv 
o‘tkazish qobiliyati pasaygan. Bundan tashqari, suv sarfi monitoringi kanaldan suv olishda va 

Сирдарё 

ЖММК 

xo‘jaliklarga taqsimlanishida juda ko‘p suv yo‘qolishlar sodir bo‘lishi aniqlangan. Mavjud bo‘lgan 
suv taqsimlash tizimi juda murakkab bo‘lib, bir nechta kamchililarga ega: ko‘p suv olish joylari 
darvozalar bilan jihozlanmagan, suv oqimi qum bilan to‘ldirilgan qoplar yordamida yopiladi, texnik 
suv yo‘qotishlari kuzatiladi, suvni nazorat qilish va hisoblash jarayonida murakkabliklar mavjud. 

 Yuqorida keltirilganlarni e'tiborga olgan holda mazkur kanalning ko‘rilayotgan uchastkasini 
modernizatsiya qilish taklif qilinadi. Bunda 57 ta suv olish quloqlar o‘rniga 10 ta xo‘jaliklar aro 
kanallarni barpo etib, ulardan fermer xo‘jaliklarga suv taqsimlanib borilsa, kanal FIK ko‘tariladi, 
monitoringini o‘tkazish osonlashadi va texnik suv yo‘qotishlarning kamayishiga olib keladi.  

Natijalar va munozara. JMMK kanal o‘zanini PK624 dan PK1035 gacha bo‘lgan qismi beton 
qoplamali qilib qurilishi va 10 dona xo‘jaliklararo kanallarni barpo etilishi loyihalangan (3-rasm).  

 
Rasm 3. JMMKning  modernizatsiya sxemasi 

 
Kanali o‘zani betonlashtirilganda filьtratsiya suv sarfi keskin kamayadi hamda suv resurslari 

hajmi ortadi. Bunda ushbu hududda suvdan foydalanish koeffitsiyenti 0,85 dan 0,98 gacha ko‘tarilib, 
8,3-10 m3/s ga ortib yiliga 261,75-315,36 mln m3 suv yo‘qotish iqtisod qilinadi, ya'ni o‘rtacha bitta 
tumanga beriladigan suv sarfiga teng bo‘ladigan suv hajmi tejaladi. Shuningdek, kanal o‘zanini 
mexanik tozalashdan voz kechiladi. 

Natijada JMMK ning ushbu qismida suv olish nuqtalari tartibga kelib, sarf-xarajatlar 
kamayadi. Bunda eng avvalo suv resurslarini boshqarish, suv sarfi hisobini yuritish, gidroplostlar 
sonini kamaytirish hisobiga suv ob'ektlarini avtomatik boshqarish (Aqlli suv platformasi) yuqori 
saviyaga ko‘tariladi. JMMK kanalida betonlashtirish ishlarini amalga oshirish, suv olish nuqtalarini 
modernizatsiya qilish suv yo‘qotishlarni kamaytirish va suv taqsimotini takomillashtirish imkonini 
yaratadi. Mavjud bo‘lgan 57 ta suv olish joylarining kamaytirilishi quyidagi afzalliklarga olib keladi: 
- “Aqlli suv” o‘lchagich vositalar soni kamayadi (1 093 mln so‘m); 
- kamaytiriladigan gidropostlarni ta'mirlashga ketadigan mablag‘ 200 mln so‘mga kamayadi; 

- gidropostlarda ishlaydigan muhandis-texnik ishchilar soni kamaytirilishi xisobida 
yiliga 360 mln so‘m kamayadi; 

- gidropostlar modernizatsiyasidan bo‘lgan umumiy iqtisodiy foyda 1 mlrd 643 mln sumni tashkil 
qiladi. 

Xulosa  
Modernizatsiya natijasida JMMKning quyi qismida suv olish nuqtalari tartibga kelib, texnik 

cuv  yo‘qotishlar kamayadi. Bunda eng avvalo suv resurslarini boshqarish, suv sarfi hisobni yuritish, 
gidropostlar sonini kamaytirish hisobiga suv ob’ektlarini avtomatik boshqarish imkoni yuqori 
darajaga ko‘tariladi. Kanal o‘zani betonlashtirilganda filtratsiya suv sarfi keskin kamayadi. Bunda 
ushbu hududda suvdan foydalanish koeffitsenti 0,85 dan 0,98 gacha ko‘tariladi. 

